
Peneroka Comel (Program pra sekolah 2 – 4 tahun) 
 

Merupakan program pra sekolah yang boleh ditempah secara 
berkumpulan dari tadika. Merangsang perasaan ingin tahu 
kanak-kanak yang berumur 2 - 4 tahun mengenai sains di 
sekeliling mereka melalui aktiviti sentuhan tangan yang 
berpandu dan berselia. Dijalankan secara tidak formal dalam 
suasana pembelajaran yang menyeronokkan. Di antara aktiviti 
yang disediakan : 

 
* Bola Oh Bola! 
Bermain dengan bola dari pelbagai saiz dan warna. Berlumba  
memasukkan bola ke dalam lubang mengikut saiz yang sebenar.  
Mengira jumlah bola. Mengasingkan bola mengikut warna.  
Berseronok di dalam timbunan beratus-ratus biji bola.  
 
* Meneka Bentuk dan Saiz  
Kenali pelbagai bentuk. Mengenalpasti objek yang mempunyai bentuk yang sama Dengan mata 
yang tertutup, cuba teka bentuk dan saiz objek yang diberi. Mengasingkan bentuk mengikut saiz 
atau atau bentuk yang sama. Menghasilkan bentuk bintang dari dua buah bulatan. Menghasilkan 
bentuk segiempat sama dari sebuah bulatan. 
 

* Bermain Blok Geometri 
Mengenali pelbagai bentuk-bentuk blok termasuk bentuk 
segitiga, segiempat sama, segiempat bujur, berlian, dan 
sebagainya. Masukkan bentuk geometri dari kusyen lembut 
berwarna-warni ke dalam dinding yang berlubang mengikut 
bentuk yang betul. Padankan bentuk dengan acuannya. 
Menghasilkan pelbagai binaan.  

 
* Warna Di Sekeliling Kita 
Mengenali pelbagai warna dan melihat pelbagai objek berwarna.  
Melihat dengan cermin mata berwarna. Bermain dengan putaran  
warna. Perbezaan dan persamaan warna. Menyusun pelbagai  
manik berwarna-warni. 
 
* Sayangi Haiwan Kita  
Dengarkan pelbagai bunyi haiwan apabila berada di ruangan 'Animal Sound'. Kenali pelbagai 
bentuk tapak kaki haiwan seperti rusa, kucing, anjing, kuda, tupai, beruang dan burung puyuh. 
Berjalan di atas  tapak kaki haiwan sambil mengikut bunyi haiwan yang ditunjukkan.  
Mari beraksi sebagai Sang Buaya, Si Monyet, Pak Rusa, Sang Semut dan sebagainya.  
 
 
 
 
 
 
 
 
 
* Penerokaan Deria Sentuh 
Mengenalpasti persamaan dan perbezaan pelbagai jenis bahan yang disentuh. Membandingkan 
gambar objek dengan objek yang disentuh. Meneka objek yang disentuh tanpa melihatnya. Cuba 
teka buah-buahan atau sayur-sayuran? 



 
* Jejak Dedaun 
Mengumpul pelbagai jenis daun. Membuat pengkelasan daun 
mengikut saiz, bentuk, dan warna. Menekap pelbagai corak urat 
daun. Menghasilkan pelbagai koleksi daun. Padankan daun 
dengan jenis bunga yang diberi. Mencari daun yang sepadan 
dengan daun yang dipamerkan. Menanam jenis sayur-sayuran 
yang sama mengikut gambar yang diberi iaitu lobak merah, 
lobak putih, bawang dan  kentang. 
 

* Hidupan Laut Kita 
Kenali hidupan laut kita seperti ikan, udang, sotong, kerang, tapak sulaiman, rumpair laut, penyu 
dan sebagainya. Mari menghias akuarium sendiri dengan pelbagai hidupan laut. Pertandingan 
memancing pelbagai hidupan laut. 

 
 
 
 
 
 
 
 
 

* Serangga atau Bukan Serangga? 
Yang mana serangga dan yang mana bukan? Kenali sifat-sifat serangga. Menekap pelbagai jenis 
serangga (‘insect-rubbing’) bagi semut, rama-rama, belalang dan lebah. Mencari di mana tempat 
tinggal serangga. Kitaran hidup rama-rama dan lebah. Mari melawat ke rumah labah-labah. 
 

* Mencari Biji benih 
Kenali biji benih sayur-sayuran. Di mana letaknya biji benih? 
Mencari di mana anak kacang. Aktiviti menyemai biji benih 
kacang untuk dibalik balik. Mewarna proses pertumbuhan biji 
benih kacang.  
 
 
 
 

* Bunyi Apakah Itu? 
Ketahui bunyi yang dihasilkan oleh tubuh kita. Menghasilkan  
pelbagai bunyi dari peralatan yang diberi. Mengapa botol yang  
diisi air menghasilkan bunyi yang berlainan? Bermain dengan  
botol yang berlagu merdu. Meneka apakah bunyi yang dihasilkan.  
Menghasilkan telefon cawan dan alat pembesar suara. 
 
* Berat dan Keseimbangan  
Membeza serta membandingkan berat dan ringan sesuatu objek. Mengimbangi di antara objek 
berat dan ringan.Berjalan sambil seimbangkan seekor burung atau ‘clown’ di atas jari. Membina 
objek ‘mobile’ berdasarkan berat dan keseimbangan. 
 

 
 
 
 
 
 



Saintis Tunas (Program pra sekolah 4 – 6 tahun) 
 

Memberi pendedahan melalui beberapa aktiviti sains yang 
mudah sebagai pengenalan dalam bidang sains kepada kanak-
kanak tadika yang berumur 4 -6 tahun. Ini akan merangsang 
minat anak-anak kecil dalam bidang sains serta memahami 
konsep sains sambil belajar, bermain dan berfikir. Program ini  
dijalankan dalam persekitaran yang menarik serta cara 
pembelajaran yang tidak formal dan menyeronokkan. Di antara 
aktiviti yang disediakan adalah : 
 

* Tarik dan Tolak! Kuasa Magnet 
Kenali 2 kutub magnet iaitu utara dan selatan. Kutub magnet yang sama atau berlainan? 
Bagaimana 2 buah trak bermagnet menarik dan menolak? Asingkan bahan yang boleh melekat 
dan tidak boleh melekat pada magnet. Berikan rambut dan janggut kepada Si Botak! Cuba 
gerakkan rama-rama yang malas dan mengantuk. Bagaimana magnet yang terkadang boleh 
melekat pada tapaknya dapat terapung di udara? Mari memancing ikan dengan menggunakan 
joran bermagnet.  

 
 
 
 
 
 
 
 
 
 
* Terbang dan Terapung 
Baling sebatang straw dengan laju ke udara. Bagaimana kamu boleh terbangkan straw tersebut 
supaya menjadi ‘Hoop Glider’. Perhatikan bagaimana sebiji bola boleh terapung di udara. 
Jatuhkan dua bentuk kertas yang berbeza di udara – yang mana jatuh dahulu? Lakukan 
eksperimen bagi membuktikannya. 
 
* Belon Oh Belon 
Semakin dekat atau semakin jauh? Dua belon yang melekap apabila udara bergerak laju.  
Bermain dengan jet belon. Belon yang tahan panas. Membuat belon bertanduk dengan dua biji 
cawan. Bolehkan duit syiling berdiri dengan tegak? Bagaimana untuk menjadikan duit syiling 
yang boleh berdiri tegak di dalam sebiji belon? 
      

* Menguji Bentuk 
Kenali dan asingkan 6 jenis bentuk yang berlainan (bentuk 
bintang, segiempat tepat, bulat, segiempat sama, segitiga dan 
bujur, Menghasilkan bentuk segitiga dan segiempat sama dari 
straw yang boleh dibengkokkan. Bentuk mana yang lebih 
panjang? Menguji kecekapan mata yang mungkin akan tersilap 
oleh dua  bentuk yang ditunjukkan. Menghasilkan bentuk T dan 
rumah dari puzzle yang sama. Membuat pelbagai bentuk dari 
manik berwarna-warni 

 
*Titik Ajaib 
Dari beberapa titik ajaib akan membentuk satu garisan yang lurus. Garisan yang dihasilkan pula 
boleh membina pelbagai bentuk seperti bulat, segi empat sama, segitiga dan sebagainya. Mari 
hasilkan bentuk sambil mengira jumlah guli. Susun manik berwarna-warni bagi menghasilkan 
pelbagai bentuk yang menarik. Melengkapkan susunan ‘puzzle’ (rumah, kapal dan kucing).  



* Kenali Sayur-Sayuran dan Buah-Buahan  
Yang mana sayur dan yang mana buah? Cop gambar sayur-sayuran  
dan buah-buahan dalam petak yang disediakan mengikut nama.  
Bahagian mana sayur-sayuran yang boleh dimakan? Daun, batang, 
biji benih atau akar? Memadankan nama sayur-sayuran dan buah- 
buahan yang diberi. 
 
* Keapungan   
Objek mana yang timbul dan yang mana tenggelam? Bagaimana membuat objek yang 
sepatutnya timbul menjadi tenggelam? Bagaimana membuat objek yang sepatutnya tenggelam 
menjadi timbul? Membentuk sebuah bot dari plastisin. Masukkan beberapa biji guli dan pastikan 
bot tetap tidak tenggelam. 
 

* Ia Sejuk, Ia Panas  
Kenali 3 bentuk air iaitu pepejal, cecair dan gas. Tuangkan air 
dari bikar ke bikar. Pegang ais sehingga ia hilang. Lihat 
bagaimana wap air yang keluar dari cerek yang panas. 
Kegunaan air dalam kehidupan seharian. Ketahui peredaran air 
di alam sekitar. Mengumpul air dari daun yang dikurung. 
Menghasilkan gunung berapi.yang meledak! 

 
 
* Gas Apakah Itu?   
Membuat pelancar roket yang boleh melantun berulang kali.  
Bagaimana api lilin yang sedang menyala boleh terpadam? Apa yang  
membuatkan belon mengembang? Mengapa sarung tangan  
membengkak dan menjadi terlalu sejuk? 
 
* Mengkaji Biji Benih  
Mengenali biji benih sayur-sayuran dan mengasingkan 6 jenis biji benih mengikut sayur-sayuran 
yang diberi. Copkan gambar buah-buahan dan sayur-sayuran mengikut namanya. Mengkaji 
struktur biji benih kacang merah dengan kanta pembesar. Mewarna dan memerhatikan 
gambarajah pertumbuhan biji benih. Yang keluar dahulu? Daun atau akar?  
 

*Sama Tapi Berbeza  
Tahukah anda bahawa tidak semua daun adalah serupa? 
Ketahui apakah warna, bentuk dan saiz daun. Apakah yang 
menyebabkan daun berwarna hijau? Kegunaan klorofil dalam 
kehidupan seharian. Saling bergantungan di antara tumbuhan 
dengan manusia dan haiwan. Pertukaran di antara gas oksigen 
dan karbon dioksida di persekitaran.  

 
* Warna-Warna Ajaib 
Kenali warna-warna primer (merah, biru dan kuning). Dua warna primer yang dapat 
menghasilkan warna sekunder (hijau, ungu dan jingga). Menghasilkan pizza berwarna hasil dari 
beberapa gabungan warna. Menghasilkan warna yang berputar.Tunjukkan warna yang sebenar 
dari pewarna makanan dengan menggunakan kertas turas dan air. Warna manakah lutcahaya? 
 
 
 
 
 
 
 
 
 



Jurutera Tunas  (Program pra sekolah 4 – 6 tahun) 
 

Memberi pendedahan kepada kanak-kanak yang berumur 4 - 6 
tahun mengenai pengalaman sebagai seorang jurutera. Sambil 
bermain, belajar dan berfikir, program ini akan dapat 
merangsang minat kanak-kanak agar meminati bidang 
kejuruteraan dengan pelbagai aktiviti kejuruteraan yang 
dijalankan. 

 
 
 
* Jambatan Dari Kertas? 
Adakah sehelai kertas mampu menampung berat sebuah lori mainan? Cuba ubahsuai bentuk 
sehelai kertas secara menggulung, merenyuk, membuat bentuk kotak, melipat secara "zig-zag" 
kasar atau halus. Uji kekuatan kertas tersebut setelah bentuknya diubah dengan meletakkan 
beban di atas kertas tadi. Bagaimana? Kira berapa buah kereta mainan yang dapat bertahan di 
atas jambatan? 
 
      * Udara Di Mana-Mana 

Menyedari kehadiran udara di sekeliling kita. Hayunkan tangan 
dengan laju dan rasakan kehadiran udara. Hembus tapak tangan 
dengan perlahan dan kemudian laju.. Tiup sebiji belon dan 
lepaskan. Perhatikan arah pergerakan belon apabila udara 
dilepaskan. Bagaimana helikopter belon boleh terbang ke atas? 
Menimbang udara bagi membuktikan bahawa udara mempunyai 
berat.  

 
* Kapal Terbang dan Helikopter  
Menghasilkan pelbagai bentuk kapal terbang kertas dan cuba terbangkan ke udara. Kenali 
pelbagai jenis kenderaan udara. Menyedari kepentingan rintangan udara Membentuk dan 
mengubah sayap sebuah helicopter. Mari hasilkan sebuah kincir angin dan cuba  
gerakkannya dengan laju secara meniup dari bahagian tepi. 
                        
 
 
 
 
 
 
 
* Menara Cawan Tertinggi 
Tangkupkan cawan di atas meja dan susun bagi menghasilkan sebuah menara. Tegakkan cawan 
dengan mulut ke atas dan bina semula menara cawan. Cara manakah yang lebih stabil dan 
mudah? Tegakkan cawan ke atas dan tangkup cawan lain di atasnya secara menegak. Sambung 
sehingga dapat menghasilkan sebuah menara setinggi yang boleh! Bagaimana jika kita 
menggunakan cawan pelbagai saiz bagi membina menara yang sama?  
 
* Menguji Kestabilan Bentuk Segitiga dan Segiempat Sama 
Membina bentuk segitiga dan segiempat sama dari lidi dan plastisin.  
Cuba teka bentuk manakah yang paling stabil? Uji kekuatan  
kedua-dua bentuk tersebut secara menekan pada setiap penjuru.  
Yang mana adalah bentuk yang paling sesuai digunakan semasa  
merekabentuk sebarang binaan? Saksikan beribu-ribu bentuk segitiga  
pada kubah PSN! 



* Perbezaan Bahan Berlainan 
Kenali pelbagai jenis bahan yang berbeza iatu batu, kain, plastic, kayu, logam dan getah. Cuba 
asingkan pelbagai bahan yang diberi ke dalam petak yang telah dilabelkan. Mengenalpasti 
struktur bahan adalah keras atau lembut. Kegunaan pelbagai bahan yang berbeza dalam 
kehidupan seharian.  
 
* Bentuk 3-dimensi 
 Apakah bentuk 3-dimensi? Menghasilkan lukisan 3-dimensi dari satu titik. Kenali beberapa 
bentuk 3-dimensi seperti piramid, kiub, kon, sfera, kuboid dan silinder. Kaitan di antara bentuk 3-
dimensi dengan kehidupan seharian. Membina bentuk 3-dimensi untuk dibawa pulang. 
 
* Bermain Payung Terjun 
Berseronok dengan sebuah payung terjun gergasi yang berwarna-warni. Membuat payung terjun. 
Payung terjun mana yang jatuh dahulu? Membuat perbandingan di antara payung terjun yang 
bersaiz besar, sederhana dan kecil.  
 
* Mengangkat Beban  
Tiup udara ke dalam sebiji belon yang diletakkan di bawah sebuah buku. Bolehkah  udara 
mengangkat sebuah buku yang berat? Kaitan kekuatan udara dengan kehidupan seharian. Tayar 
bagi pelbagai kenderaan. Dapatkah tayar menampung berat sekiranya terdapat kebocoran pada 
tayar? Adakah mudah mengayuh basikal yang tayarnya kekurangan udara? 
 
* Kenali pelbagai kenderaan 
Kenali pelbagai jenis kenderaan. Yang mana kenderaan darat, laut dan udara ? Mewarna, 
menggunting dan membentuk kenderaan. Menyambung bahagian-bahagian kenderaan yang 
terpisah. 

 
* Ayunan Bandul 
Hayunkan sebuah bandul. Adakah berat bandul mempengaruhi ayunannya? Perhatikan corak 
ayunan bandul. Tali panjang atau pendek yang mempengaruhi corak ayunan bandul. Bandul 
mana yang berhenti dahulu? Gerakkan satu dari dua bandul yang digantung dan perhatikan apa 
yang berlaku. 
�
* Yang Mana Lebih Berat? 
Membuat perbandingan berat yang diletakkan di atas tapak tangan. Adakah 1 kg batu lebih berat 
dari 1 kg kapas? Seimbangkan berat beban yang diletakkan di sebelah kiri dan kanan. 
Bagaimanakah cara yang mudah untuk mengangkat beban? 
�

